
　才而遷轉非其道作文慰勉之一謙竟不之官徑歸歸

　至番湖舟中恍然見有請爲某地主者與之應鏊妻子

　駭之不數日遂卒〈出三司獄傳〉

建州夷酋奴兒哈赤以姻歹商先入貢且以斬叛夷克五

十乞陞賞是年竟與都督秩以此遂雄長諸夷初奴兒哈

赤祖叫塲父塔失並從征阿台爲嚮導死兵火奴兒哈赤

方幼李成梁直雛視之後稍蠶食張海色失諸酋及與歹

商爭張海因約婚罷兵且殱叛夷愬祖父殉國狀以都指

揮驟躋崇階與南關垀心固已騰踊鴞張矣〈建州考〉

--

庚寅〈萬曆十八年〉

正月朔日

上在毓德宮　召閣臣申時行許國王錫爵王家屛四臣

于西室　御榻東向時行等西向跪致詞云元旦新春仰

惟

皇上萬壽萬福臣等不勝欣賀因叩頭

上以洛于仁䟽手授時行　天語諄諄辨析其妄謬時行

等懇請寬宥將原䟽留中以昭　聖度

上復諭時行等以任勞任怨時行等叩謝畢因進云臣等

久不瞻覩　天顏雖有芻蕘之見不能一一　面陳今日

幸蒙　宣召臣等敢不傾吐近來

皇上朝講稀䟱外廷日切懸望今　聖體常欲靜攝臣等

亦不敢數數煩勞　起居但一月之閒或二三次或三四

次閒一　臨朝亦足以慰羣情之瞻仰

上曰朕疾愈豈不欲出卽如　祖宗廟祀大典也要親行

聖母生身大恩也要常時定省只是腰痛腳軟行立不便

時行等又云　冊立東宮係　宗社大計伏望

皇上早賜裁定

上曰朕知之朕無嫡子長幼自有定序鄭妃亦再三陳請

恐外問有疑但長子猶弱欲俟其壯健使出纔放心時行

